KOMUNIKADU IMPRENSA
LANSAMENTU RELATORIU INKLUZAUN FINANSEIRA 2016

Ohin loron 13 fulan Setembru tinan 2016, Sua Exelénsia Vise-
Ministru Finansa, Sr. Helder Lopes, reprezenta Sua Exelénsia
Primeiru-Ministru, Sr. Dr. Rui Maria de Aradjo lansa Relatoriu
Inkluzaun Finanseira ba tinan 2016.

Relatoriu ne’e nu’udar relatoriu inkluzaun finanseira dahuluk ne’ebé
prepara husi Banco Central de Timor-Leste (BCTL). Relatoériu ida-ne’e
esklarese importansia medisaun/sasukat inkluzaun finanseira nian
para halo desizaun politika bazeada ba iha evidénsia, hanesan mos
BCTL nia papél no estratéjia nasional ba inkluzaun finanseira iha
futuru.

Publikasaun ne’e dezenu atu mellora konesimentu kona-ba kestaun
no dezenvolvimentu sira ne’ebé relasiona ho inkluzaun finanseira,
inklui mos nu’udar orietasaun politika ba nasaun ne’e iha futuru.

Rezultadu prinsipal husi inisiativa rekolla dadus ne’e atu dezenvolve
kuadru inkluzaun finanseira nasional no kompromisu ida atu kria
sistema inkluzaun finanseira ba prosperiedade.

Relatoriu kompletu bele hetan iha pajina internet BCTL nian haktuir
mai ne’e http://bancocentral.tl/tt

